Өзiн-өзi тану сабағының жоспары

Мектеп: Октябрь  орта мектебі
Мерзiмі: 25.11
№ 11
Тақырып:  Отбасы жарастығы
Құндылық: Қиянат жасамау
Қасиеттер: Татулық, қамқорлық, отбасылық қарым-қатынас, отбасың құрметтеу
Мұғалiм: Балтабаева З.К
Класс:   5
Оқушылар саны:  10

	Сабақтың  мақсаты: 
«Әке, мен сенің 1 сағат уақытыңды сатып алайыншы!» атты 
бейнероликты талдай отырып, оқушыларға қиянат жасамау құндылығын мәнін ашу. 

Міндеттері:
-Адам өмірінде отбасының алатын орны туралы түсінік беру.

-Оқушылардың  отбасылық   қарым-қатынас туралы ойларын кеңейту.

-Отбасыдағы татулық, қамқорлық ,отбасы мүшелерін қадірлеуге   тәрбиелеу

	Ресурстар:(құралдар, мәлiметтер)

	Сабақ барысы:
1. Ұйымдастыру кезеңi. 
Тыныштық сәт «Нұрға бөлену»
Ыңғайланып отырыңыздар, денелеріңізді түзу ұстаңыздар. Аяқ-қолыңызды айқастырмаңыз. Қолыңызды тізеңізге немесе үстелге қоюға болады. Көздеріңізді жұмуларыңызды өтінемін. 
Елестетіп көріңіз: Күн нұры сіздің төбеңізден өтіп, кеудеңізге қарай бойлап барады. Кеудеңіздің орта тұсында гүл түйнегі орналасқан. Гүлдің түйнегі нұрдан баяу ашылып келеді. Балғын және таза әсем гүл сіздің әр ойыңызды, әр сезіміңізді, эмоцияңыз бен тілек-қалауыңызды  шайып, жүрегіңіздің қауызын ашты.  
Нұр сәулесі сіздің бойыңызға ақырын тарай бастағанын елестетіңіз. Ол біртіндеп күшейе түсуде. Оймен осы нұрды қолдарыңызға түсіріңіз. Сіздің  қолдарыңыз нұрға бөленіп, сәуле шашуда. Қолымыз тек жақсы, ізгі істер істейді және баршаға көмектеседі. Нұр аяқтарыңызға тарады. Аяқтарыңыз  нұр сәулесін шашуда. Олар сізді тек жақсылық жасау үшін жақсы жерлерге апарады. Олар нұр мен махаббат құралына айналды. 
Одан әрі нұр сіздің аузыңызға, тіліңізге тарады. Тіліңіз тек шындықты және жақсы, ізгі сөздер ғана айтады. Нұрды құлақтарыңызға бағыттаңыз, құлақтарыңыз тек жақсы сөз бен әсем әуенді ғана естиді. Нұр көздерімізге де жетті, көзіміз  тек жақсыға қарап, бәрінен жақсылықты ғана көреді. Сіздің басыңыз түгелдей нұрға бөленіп, басыңызға тек ізгі, сәулелі ой келеді.  
Нұр бірте-бірте қарқын және шұғылана бастайды, сіздің денеңізден шығып, жан-жағыңызға сәуле шашады. Осы нұрды туысқандарыңызға, мұғалімдеріңізге, достарыңызға, таныстарыңызға бағыттаңыз. Нұрды уақытша  түсініспей, ренжісіп жүрген адамдарға да бағыттаңыз, олардың да жүрегі нұрға толсын. 
Осы нұр бүкіл әлемге: барлық адамдарға, жан-жануарларға, өсімдіктерге, барлық тірі жанға таралсын... Ғаламның барлық түпкір-түпкіріне нұр бағыттаңыз. Ойша айтыңыз: «Мен нұрлымын... Нұр менің ішімде... Мен Нұрмын». 
Осындай Нұр, Махаббат және Тыныштық күйінде  отыра тұрыңыз...  
Енді осы Нұрды жүрегіңізге орналастырыңыз. Нұрға толы бүкіл әлем  сіздің жүрегіңізде. Оны осындай әсем қалыпта сақтаңыз. 
Жаймен көзіңізді ашуға болады. 
Рахмет.   

1. Үй тапсырмасын тексеру.


	Сабақ барысын талдау:

	1. Дәйексөз.
 «Ұяда не көрсең,ұшқанда соңы ілесің» (халық мақалы)
(Дәптерлеріне жаздырып,  қыздар 1 рет, ұлдар 1 рет оқушыларға дауыстап оқытып, өз ойларын ортаға салу)
Мақалдың мағынасын қалай түсінесіңдер?

	

	1. Әңгiмелеу
Мұғалім сыйы 
Бейнеролик «Әке, мен сенің 1сағат уақытынды сатып алайыңшы»
Сұрақтар:
1. Мазмұны бойынша сұрақтар 
1) Бейнематериалда не көрдіңдер?
2. Құндылығын айқындайтын сұрақтар
1) Бұл бейнероликтан қандай әсер алдыңдар?
2) Әкеніңт іс- әрекетін қалай бағалайсыздар?

3. Өмірмен байланысты сұрақтар
1) Сіз әкенің орнында не істер едіңіз?
2) Сіздердің өмірлерінде осындай жағдай болды ма?


	

	1. Шығармашылық жұмыс, топтық жұмыс.
Берілген мақалдарға сүйеніп, шағын әңгіме жазыңдар
1) Ата – асқар тау,
Ана – бауырындағы бұлақ
Бала – жағасындағы құрақ
2) Анаңды Меккеге үш арқалап барсаң да,
Қарызыңнан құтыла алмайсын
	

	1. Топпен ән айту.     
   Жігіттер тобы «Балалық шақ»


	

	1. Үй тапсырмасы.
   40-41 бет оқу, сұрақтарға жауап беру

	

	1. Соңғы тыныштық сәтi. 
Баяу музыка қосылады
· Көзімізді жұмып, тыныштықта бүгінгі сабағымызды есімізге түсірейік. Бүгінгі сабағымыздан алған әсерімізді жүрегімізге орнатайық. Әрдайым жақсыны көруге, жақсыны естуге, жақсыны айтуға үйренейік. Айналамыздағы адамдарға, жан – жануарларға, құстарға риясыз жақсылық жасайық, ешкімге ешуақытта қиянат жасамайық. Енді тыныштық күйде отыра тұрыңыздар. Көздеріңізді ашуға болады. 

	













